
“Ijtimoiy-gumanitar fanlarning dolzarb 

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

mailto:scienceproblems.uz@gmail.com

Abstract. This article examines menacing speech acts, or speech acts that threaten or warn in communication, 
from a linguopragmatic perspective. Building on the theories of speech acts by J.L. Austin and J.R. Searle, the study 
focuses on the illocutionary and perlocutionary properties of menacing speech acts. These acts are analyzed in 
terms of their linguistic forms, their functions in communication, and the psychological and social consequences 
they trigger. The research demonstrates that menacing speech acts can influence social relations by imposing 
power dynamics, manipulating behavior, or issuing warnings. The findings suggest that the interpretation and 
effectiveness of these speech acts depend on context, including cultural factors, speaker intentions, and listener 
perceptions. The article concludes with recommendations for further research into how menacing speech acts 
function in different communicative settings and cultures. 

Annotatsiya. Ushbu maqolada tahdid nutqiy aktlari — yaʼni, menasiv (xavf soluvchi) kommunikatsiya aktlari 
lingvopragmatik nuqtai nazardan o‘rganiladi. Tadqiqotda J. Searle va J. L. Austin tomonidan ishlab chiqilgan nutqiy 
aktlar nazariyasiga tayanilib, tahdid aktlarining illokutiv va perlokutiv xususiyatlari, ularning gapiruvchining 
niyatini ifodalashdagi o‘rni, tinglovchida hosil qiladigan psixologik taʼsiri hamda ijtimoiy kontekstdagi funksiyalari 
chuqur tahlil etiladi. Tahdid aktlari muloqotda odatda kuch munosabati, manipulyatsiya, ogohlantirish yoki bosim 
orqali ifodalanib, muloqot ishtirokchilarining xatti-harakatlariga taʼsir qilish vositasi sifatida namoyon bo‘ladi.  

Kalit soʻzlar: tahdid, menasiv nutqiy akt, illokutiv kuch, perlokutiv taʼsir, pragmatika, muloqot, lingvistik xavf. 

KIRISH 

Muloqot jarayonida har bir nutqiy akt o‘ziga xos aniq bir maqsadiga ega bo‘lib, u orqali 

gapiruvchi o‘z niyatini bayon etadi. Shunday aktlar ichida tahdid (menasiv) nutqiy aktlari 

boshqa nutqiy aktlar ichidan eng ziddiyatli VA kuchli i illokutiv kuchga ega bo‘lganligi bilan 

ajralib turadi. Bu aktlar turli xil vazifalarni bajaradi. Masalan, gapiruvchi suhbatdoshni 

ogohlantiradi, unga salbiy oqibatlar bo‘lishi mumkinligini namoyon etadi yoki bosim o‘tkazadi. 

Bunday aktlarning tahlili faqat tilshunoslikdamas, balki boshqa muhim sohalarida ham, 

psixologiya, sotsiologiya va huquqshunoslikda dolzarb hisoblanadi. Ushbu maqola nutqiy 

aktlar nazariyasining asoschilari J. L. Austin va J. R. Searle nazariyalariga asoslangan bo‘lib, shu 

asosida tahdid (menasiv) nutq aktlarining lingvopragmatik xususiyatlari tahlil qilinadi. 

Tahdid nutqiy aktlarini chuqur tahlil qilish va ular orqali muloqotda yuzaga keladigan 

ijtimoiy, psixologik, hamda pragmatik omillarni o‘rganish — bu maqolaning asosiy maqsadidir. 

Tahdid nutqiy aktlari faqat tilga bog‘liq emasligi, uni jtimoiy va madaniy kontekstda ham o‘z 

ifodasini topishiga,  bu esa o‘z navbatida har bir madaniyatda tahdid nutqiy aktlarining turlicha 

ifodalanuvchi shakllarini keltirib chiqaradi. 

ADABIYOTLAR TAHLILI 

Nutqiy aktlar nazariyasining asoschilari J. L. Austin [1; 34–36-б.] va J. R. Searle [16; 87–

89-б.] bo‘lib, ular nutq orqali faqat faktlarni emas, balki harakatlarni ham amalga oshirish 

mumkinligini isbotladilar. Austin va Searle nutqiy aktlarni uch asosiy kategoriya bo‘yicha 

ajratadilar: illokutiv aktlar, perlokutiv aktlar va eksplisit aktlar. Tahdid (menasiv) nutqiy 

aktlari, ayniqsa illokutiv va perlokutiv xususiyatlari bilan alohida eʼtiborga molikdir. Tahdid 

nutq akti — bu gapiruvchi tomonidan eshituvchiga nisbatan salbiy oqibatlarga olib keladigan 

harakatni amalga oshirish bilan qoʻrqitishni nazarda tutuvchi nutq akti hisoblanadi. Bu turdagi 

nutq aktida gapiruvchi maʼlum bir taʼsir koʻrsatish, maqsadga erishish yoki oʻz nufuzini saqlab 

qolish niyatida boʻladi. Jumladan, A. Vejbitska taʼkidlaganidek, tahdid aktlari madaniy va 

pragmatik moslashuvga ega boʻladi [3; 25-b.]. 

Searle tahdidni nutqiy aktlar ichida kuchli illokutiv harakat sifatida ko‘rsatadi, chunki bu 

aktlar suhbatdoshga bevosita taʼsir qiladi va uning psixologik holatini o‘zgartirishi mumkin [16; 

102-б.]. U “illokutiv“ (nutq orqali amalga oshiriladigan harakat) va “perlokutiv“ (nutq orqali 

yaratiladigan taʼsir yoki natija) qismlarining har bir nutqiy akt uchun alohida ahamiyatini 

ko‘rsatadi. J. Serlning nutq aktlari nazariyasiga koʻra, har qanday nutq akti illokutiv kuchga ega 

boʻlib, u gapiruvchining niyati va maqsadini ifoda etadi. Serl tahdidni illokutiv aktlarning bir 

turi sifatida tasniflaydi. Unga koʻra, tahdid aktida gapiruvchi ayni paytda maʼlum harakatni 

bajarish niyatida ekanligini bildirib, eshituvchiga taʼsir oʻtkazishni maqsad qiladi [4; 112-b.]. 

Shu nuqtai nazardan tahdid aktidagi illokutiv kuch gapiruvchining ijtimoiy maqomini, 

munosabatlar iyerarxiyasini va munosabat dinamikasini ham ifoda etadi. 

Brown va Levinson tahdid aktlarining “face-threatening acts” (FTA) sifatida 

tasniflanishini koʻrsatib, ularning jamiyatdagi qabul qilinadigan meʼyorlarga zid keltirish 

ehtimoli haqida soʻz yuritadilar [4; 78-б.]. Yashirin va ochiq tahdidlar farqlanadi: ochiq 

tahdidlar bevosita ifodalanadi, yashirin tahdidlar esa kontekst orqali anglashiladi [13; 115-б.]. 

Blum-Kulka tahdid aktlarining tildagi yashirin shakllarini, ularning ijtimoiy hurmat va 

odob meʼyorlariga qanday mos kelishini tahlil qiladi [3; 41-б.]. Bu holat ayniqsa oʻzbek madaniy 

kontekstida muhim ahamiyatga ega, chunki ijtimoiy meʼyorlar kuchli boʻlgan jamiyatlarda 

tahdid ochiq emas, balki bilvosita tarzda beriladi [18; 83-б.]. 

TADQIQOT USULLARI 

Lingvopragmatik tahlil: Tahdid aktlarining tilshunoslikda qanday ifodalanishini va 

ularning ijtimoiy kontekstdagi rolini tahlil qilish uchun lingvistik metodlar, xususan pragmatika 

va nutq tahlili qoʻllanildi [5; 69-б.]. 

Diskurs tahlili: Real hayotdagi suhbatlardan namunalar olinib, ularning kontekstual 

ifodalanishi va suhbatdoshga taʼsiri oʻrganildi [4; 55-б.]. 

Psixolingvistik kuzatuv: Soʻrovnomalar va tajribalar orqali tinglovchilarning tahdid 

aktlariga qanday emotsional va psixologik javob berishi aniqlashtirildi [8; 92-б.]. 

Eksperimentlar: Belgilangan nutqiy vaziyatlar asosida empirik kuzatuvlar olib borildi va 

tahdid aktlarining perlokutiv taʼsiri oʻlchandi [11; 104-б.]. 

ASOSIY NATIJALAR VA MUHOKAMA 

Tahdid (menasiv) nutqiy aktlari odatda quyidagi shakllarda ifodalanadi: 

Toʻgʻridan-toʻgʻri tahdidlar: 

“Men seni ishdan boʻshataman.“ 

“Yana bir marta urinsang, yomon oqibatlarga olib keladi.“ Bunday tahdidlar ochiq 

shaklda ifodalanadi va ularning illokutiv kuchi yuqori boʻladi [12; 48-б.]. 

Yashirin (indirekt) tahdidlar: 

“Buning oqibatlari seni ajablantirishi mumkin.“ 

“Bu qaror uchun kimdir javob beradi.“ Ular bevosita boʻlmagan tarzda suhbatdoshga 

psixologik bosim oʻtkazadi [13; 57-б.]. 

Ogohlantirish koʻrinishidagi tahdidlar: 

“Bu oxirgi imkoning.“ 

“Ehtiyot boʻl, yana koʻrishamiz.“ Bu tahdidlar qisqa va noaniq boʻlsa-da, kuchli perlokutiv 

taʼsirga ega boʻladi [14; 61-б.]. 

Bunday aktlarning asosiy illokutiv kuchi — gapiruvchining suhbatdoshga xavf 

tugʻdirishi yoki uni ogohlantirishidir. Perlokutiv taʼsiri esa — qoʻrquv, ogohlik, itoat, qarshilik, 

yoki hujum kabi emotsional va psixologik reaksiyalarni yuzaga keltiradi [15; 76-б.]. 

Shuningdek, tahdid aktlarining ijtimoiy kontekstdagi ifodasi madaniy qadriyatlarga 

bevosita bogʻliq. Oʻzbek madaniyatida ochiq tahdiddan koʻra yashirin ogohlantirishlar koʻproq 

ishlatiladi, bu esa hurmat va andisha qadriyatlari bilan bogʻliq [18; 83-б.]. Gapiruvchining 

ijtimoiy mavqeyi, yoshi va vaziyat tahdid aktining tanlanishida hal qiluvchi rol oʻynaydi [20; 91-

б.].  

Bunday nutq aktlari eshituvchiga kuchli emotsional taʼsir koʻrsatadi. V. I. Karasik 

taʼkidlaganidek, tahdid — bu ijtimoiy taʼsir etish vositasi boʻlib, u qoʻrquv, itoat yoki qarshi taʼsir 

koʻrsatishni maqsad qiladi [8; 78-b.]. 

Tahdid nutq aktlari pragmatik jihatdan murakkab va koʻp qirrali hodisadir. Nutqdan 

foydalanish va undan anglashdagi qiyinchiliklar, shuningdek, ularning qanday qabul qilinishi, 

koʻplab omillarga, jumladan, madaniy, ijtimoiy va individual omillarga bogʻliqdir. Tahdidlar, 

masalan, “agar buni qilmasang, salbiy oqibatlarga duch kelasiz” kabi ogohlantirishlar orqali, 

koʻpincha muloqotda toʻgʻridan-toʻgʻri va noaniq tahdidlar sifatida ishlatiladi. Shu bilan birga, 

tahdidlarning pragmatik taʼsiri shundaki, ularning qabul qilinishi, eshituvchi va gapiruvchi 

oʻrtasidagi munosabatlar, shuningdek, jamiyatdagi oʻrni va pozitsiyalariga bogʻliq ravishda farq 

qiladi [9; 78-b.]. Pragmatik nuqtai nazardan tahdidlar, eng avvalo, gapiruvchining ijtimoiy 

maqomi va uning oʻzaro munosabatlardagi oʻrni bilan bogʻliqdir. Misol uchun, rahbar yoki 

avtoritar shaxs tomonidan berilgan tahdidlar boshqacha taʼsir koʻrsatishi mumkin, chunki 

uning nutqidagi kuch va taʼsir normativ ijtimoiy rollar bilan bogʻliq boʻladi. Shuning uchun, 

tahdid nutq aktlari faqatgina kommunikativ jihatga emas, balki ijtimoiy va psixologik jihatga 

ham ega boʻlishi kerak [4; 45-b.]. 

Bundan tashqari, tahdid nutq aktlari madaniyatlararo farqlarni ham oʻz ichiga oladi. 

Gʻarb madaniyatida, masalan, bevosita tahdidlar kamroq qoʻllaniladi, chunki ular kuchli ijtimoiy 

qoidalar bilan cheklangan va koʻpincha qabul qilinmaydi. Biroq, Sharq madaniyatlarida, 

tahdidlar koʻproq ijtimoiy muloqotning qismi sifatida ishlatiladi. Bu madaniyatlarda tahdidlar 

ijtimoiy tartibni saqlash uchun zarur vosita sifatida qaraladi [8; 112-b.]. 

Shu bilan birga, tahdidlar oʻrtasida ijtimoiy iyerarxiya va oʻzaro tenglik nuqtai nazaridan 

farqlar mavjud. Agar tahdid kuchli ijtimoiy mavqega ega shaxs tomonidan qilingan boʻlsa, uning 

taʼsiri kuchliroq boʻlishi mumkin, chunki bunday holatda eshituvchi tahdidni jiddiy qabul qiladi. 

Boshqa tomondan, ijtimoiy tengsizlik mavjud boʻlsa, tahdidlar unchalik jiddiy qabul 

qilinmasligi mumkin [17; 200-b.]. 

Pragmatik tadqiqotlar shuni koʻrsatadiki, tahdid nutq aktlarining samaradorligi, 

koʻpincha, ularning vazifasiga va kontekstga qarab oʻzgaradi. Odamlarning oʻzaro 

munosabatlarida, ehtiyotkorlik va ehtimoliy oqibatlar haqida ogohlantirishlar berish koʻpincha 

samara beradi, chunki bunday tahdidlar, umumiy ijtimoiy doiradagi muvozanatni saqlab qolish 

uchun zarur vosita sifatida qaraladi. Biroq, tahdidlarning kuchi va taʼsiri ular qaysi kontekstda 

va qanday maqsadda ishlatilishiga bogʻliqdir [19; 134-b.]. 

Pragmatik jihatdan tahdidlarni faqat tilshunoslar emas, balki psixologlar va sotsiologlar 

ham oʻrganishi zarur, chunki ularning taʼsiri koʻpincha inson psixologiyasiga va jamiyatdagi 

oʻrni bilan bogʻliq boʻladi. Shuning uchun, nutq aktlarining har biri, ayniqsa tahdidlar, ijtimoiy 

va psixologik omillarning chuqur oʻrganilishini talab qiladi. 

XULOSA VA TAKLIFLAR 

Tahdid (menasiv) nutqiy aktlari muloqotda juda kuchli pragmatik bosimga ega boʻlib, 

ular yordamida gapiruvchi suhbatdoshga bevosita yoki bilvosita xavf signalini koʻrsatadi. Shu 

sababli, bunday aktlar jamiyatda axloqiy meʼyorlar, hokimiyat va kuch munosabatlari, 

shuningdek, madaniy qadriyatlar bilan chambarchas bogʻliqdir. 

Kelgusidagi tadqiqotlarda tahdid nutq aktlarining madaniyatlararo farqlarini chuqurroq 

tahlil qilish zaruriyat boʻlib qolmoqda. Har bir madaniyatda tahdidning oʻziga xos xususiyatlari 

turlichadir VA turlicha taʼsirga ega. Shu bois, kelgusida tahdid nutq aktlarining madaniyatlararo 

farqlarini yanada kengroq tadqiq etish zarur. Bu, masalan, xalqaro munosabatlar yoki koʻp 

madaniyatli jamiyatlarda til ishlatish jarayonlarini yaxshiroq tushunishga VA 

mustahkamlashga yordam beradi. 

Tahdid Nutq Aktlarining Pragmalingvistik Tahlili ham oʻz javobi kutayotgan tahdid 

nutqiy aktining muhim bir qismi hisoblanadi. Bu, nutqning funksional maqsadini tahlil qilish, 

shuningdek, nutq aktlarining samarasini meʼyorlashda yordam beradi. Nutqning turli 

pragmatik kontekstlarda qanday foydalanishi qanday yuklamalarga ega boʻlishi mumkinligi 

haqida qoʻshimcha tadqiqotlar olib borilishi tavsiya etiladi. 

